
Болум

КъМР-ни Башчысы Казбек Коков 
р-217 «Кавказ» федерал автомобиль 
жолну Малкадан  тебиреп Куба элге 
кирген жерге дери 7, 5 километр 
узунлугъу болгъан  участогуна къа-
рагъанды. 

Аны юсюнден Казбек Коков соци-
альный сетьде кесини энчи бетинде 
айтханды. Республиканы оноучусу 
белгилегеннге кёре,  башда сагъы-

нылгъан жол къурулуш объект- кёп 
болмай тынгылы ремонт ишле баш-
ланнган 27,8 километр  узунлугъу 
болгъан ючге юлешиннген участок-
дан бириди.

 Республика ол ишлени Упрдор 
«Кавказ» биригиу бардырады. Ан-

дан сора Аргудан элден тебиреп 
Шимал Осетия- Алания Респу-
бликагъа дери 15,4 километр жол 
жангыртылынады эм Ставрополь 
крайгъа кирген Прогресс элден 
тебиреп Пятигорск жанына дери 5 
километр участокга ремонт этиллик-
ди. «Аны бла «Кавказ» автомобиль 
жол республиканы чеклеринде 
тёрт машина бир ызгъа жюрюрча 

этилликди, ол иги да тапландырыл-
лыкъды эм къоркъуусуз боллукъду. 
Къурулуш ишле кёп болмай баш-
ланнгандыла,   аланы 2023 жылда 
ноябрьге бошаргъа мурат барды, 
болсада объектлени ол белгиленн-
ген болжалдан алгъа тамамларгъа 

кюреширикбиз», - деп айтылады 
билдириуде.   

Андан сора республиканы Башчы-
сы Экинчи Чегемде тынгылы ремонту 
бардырыла тургъан кёпюрге къа-
рагъанды. Казбек Коков жолчула бла 
сёлешгенди, къурулуш майдан бла 
шагъырейленнгенди, аны буюрууу 
бла алайда эрттен, ингир автома-
шинала жыйылмазча болжал халда 
кёпюр ишленнген эди.

«Владикавказ жанына жюрюу шён-
дю болжал кёпюр бла бардырылады, 
ол тийреледе къурулуш ишлени жыл-
ны аягъына бошаргъа мурат барды»,  
- дегенди КъМР-ни Башчысы.  Андан 
сора, Казбек Коков билдиргеннге 
кёре, энтта да эки кёпюрню ремонту 
башланнганды, аланы бири Куба 

-Таба элни чеклериндеди, экинчиси 
Анзорей элде Лескен сууну ётген 
кёпюрдю, ала экиси да кенг бол-
лукъдула.

 КъМР-ни Башчысы Упрдор «Кав-
каз» биригиуге терк, тынгылы эм 
республика бла тохтамагъанлай 
байламлыкъ жюрютюп   къыйматлы 
ишлегенлери ючюн ыразылыгъын 
билдиргенди. «Иги, тап ишленнген 
жолла республиканы айныууна се-
беплик этериклерине сёз да жокъ-
ду.  Бизни жол къурулуш ишле бла 
байламлы энтта да кёп  умутлары-
быз бардыла, аланы толтурургъа 
керекбиз», - дегенди Казбек Коков, 
деп билдиреди КъМР-ни Башчысы-
ны бла Правительствосуну пресс-
службасы.  

КъМР-ни  Башчысы 
Казбек Коков алгъын ре-
спубликада коронавирус 
инфекция жайылгъаны  
бла байламлы тыйгъычла 
кийирилгени ючюн, аланы 
бир кесегин кетериуню  
юсюнден указгъа къол 
салгъанды.  

Къабарты-Малкъар Ре-
спубликаны Башчысыны 
указына кёре, тыйгъыч-
ла аш-азыкъ жюрюген 
жамауат жерледе аланы 
бир кесегин толтуруу бла 
байламлы кетериледиле, 
фуд-кортла эм сабий ой-
научу жерле  жангыдан  
ишлеп тебирейдиле. 

Аны бла бирге, аш-суу 
жюрюген жамауат жер-
леге кече сагъат экиден 
тебиреп эрттенликде ал-
тыгъа дери ишлерге жара-
майды. Болсада ол тыйгъ-
ычны автовокзаллагъа, 
аэропортлагъа, отлукъ 
къуюучу станциялагъа, 

жай кезиуде хайырла-
ныучу кафелеге эм аш-
азыкъны тышына сатхан 
жерлеге кючю  кирмейди.

А лгъын хайырланып 
тургъан аш-суу жюрюген 
жамауат жерлеге, теат-
рлагъа, музейлеге, ма-
даният юйлеге, кинотеат-
рлагъа, фитнес-аралагъа, 
спортзаллагъа, бассейн-
леге, къонакъ юйлеге, 
ариулукъну салонлары-
на, чач къыркъдырыучу 
жерлеге, солярийлеге эм 
сауналагъа QR-кодла  бла  
ковид-сертификатла  ке-
рек тюйюлдюле.

Маскаланы жюрютген 
кезиу эм адамла аслам 
жыйылгъан жерледе со-
циал тенглик сакъланады 
эм аланы саны да белги-
леннген чекден ётмезге 
керекди. Жыл санлары 
алтмышдан атлагъан эм 
андан да абадан ишле-
меген инсанла юйде ту-

руудан бош этилип, ол 
амал рекомендациягъа 
кёчеди. Граждан-праволу 
келишимле бла штатда 
ишлегенлени 40 процен-
тинден асламын дистан-
ция амалгъа кёчюрюу 
рекомендация кючюн тас 
этеди.   Аны бла бирге,  60 
жыллары толгъанлагъа 
эм андан абаданлагъа,  
дайым къыйнап тургъан 
ауруулары болгъан инсан-
лагъа  эм сабий табаргъа 
хазырланнган тиширыу-
лагъа дистанция амал бла 
ишлерге кёчерге деген 
предложение сакълана-
ды.

Адамланы бир къау-
умуна  медицина жаны 
бла профилактиканы эм  
диспансеризацияны бар-
дырыу жангыдан башла-
нады, деп билдиргендиле  
республиканы оноучусуну 
пресс-службасындан.   

КЪАРАУ

Казбек Коков жоллада 
къурулушла бла шагъырейленнгенди

БУШУУЛУ МИТИНГ

 Аланы  араларында КъМР-ни 
Парламентини спикери Татьяна 
Егорова, премьер-министр Мусу-
кланы Алий, КъМР-ни Башчысыны 
Администрациясыны таматасы 
Мухамед Кодзоков, министрле, 
депутатла да бар эдиле. Былайгъа 
келген жамауатны асламы жаш 
адамла болгъанлары уа халкъны та-
рыхы унутулмагъаныны, ол къыйын 
жылланы эсде тутуп, миллет алгъа 
итиннгенини белгиси болгъанды. 

Бушуулу жумушла эпидемиология 
болум эсге алынып бардырылгъан-
дыла. Митингни ача, КъМР-ни куль-
тура министри Мухадин Кумахов 

халкъ былайгъа бир тюрлю терслиги 
болмай азап сынап ёлген сабийлени, 
тиширыуланы, таматаланы эсгерир-
ге, алагъа баш урургъа жыйылгъа-
нын белгилегенди:

- Биз бюгюн туугъан журтларына, 
тауларыбызны, чууакъ кёкню кё-
рюрге термилип киши жеринде ёл-
генлени эсгерирге жыйылгъанбыз.  
Заман тенгизге ушайды: кесини жо-
рукъларына кёре ишлейди: къууан-
чла, бушуула да келтире. Ол къыйын 
кезиуден бери жылла озгъандыла. 
Алай халкъгъа салыннган жара 
энтта сау болмагъанды. Бюгюн а 
ол бушуулу ишлени сынагъанланы 

сабийлери, туудукълары ёседиле. 
Халкъ тарыхын эсинде тутады, мил-
лет ол сынауладан ётгенди, бюгюн 
а айныуну жолундады,-дегенди 
Мухадин Кумахов.

КъМР-ни Муслийманларыны дин 
управлениясыны башчысы Хаз-
раталий Дзасежев, Шимал-Кав-
каз къырал ислам университетни 
ректору Чочайланы Шарафутдин, 
къадий Мисирланы Хызыр, муф-
тийни орунбасары Алим Сижажев  
къыйынлыкъла, зорлукъ сынап 
жоюлгъанланы гюняхлары кечилир-
лерин тилеп Аллахуталадан, дууа 
тутдургъандыла. 

-  Хурметли эгечлерим бла къа-
рындашларым. Биз былайда хар 
жыл да жыйылабыз малкъар халкъ-
ны тарыхында ол къара, ачы жыл-
ланы эсгерирге. Кёчгюнчюлюкде 
халкъ кёп къырылгъанды, бу те-
рен жара бюгюн да билдиреди. 

Аллахуталадан алагъа кечиулюк, 
жумушакълыкъ тилейбиз,-дегенди 
Хазраталий Дзасежев. 

Кёчгюнчюлюкде ёлгенлени хур-
метине жамауат бир минут шумсуз 
тургъанды. Ызы бла мемориалгъа 
эмда акъылман Мёчюланы Кязим-
ни къабырына    гюлле салгъан-
дыла. 

Жыйылгъанла мемориалда кёр-
мюч бла шагъырейленнгендиле.    
«Заман. Болгъан ишле. Адамла» 
деген проектни чеклеринде музей-
ни келечилери малкъар халкъны 
белгили инсанларыны юслеринден 
хапарлагъандыла.  

 Бушуулу жумушла республиканы 
районларында да болгъандыла. 

ТИКАЛАНЫ Фатима. 
Суратланы Артур ЕЛКАНОВ

 алгъанды. 

Халкъ, сынауладан ётюп, бюгюнлюкде таукел айныйды

Аны юсюнден РФ-ни эл мюлк ми-
нистри Дмитрий Патрушев АПК-да 
эмда аш-азыкъ рынокда болумгъа 
мониторинг этиу жаны бла оператив 
штабны бу кюнледе бардырылгъан 
кенгешинде айтханды. Тийишли ин-
формацияны сатыу-алыу сетьлеге 
да жибергендиле. Этилген оноуланы 
хайырындан болум кёпге да созулмай 
иги жанына тюрлениригине, багъала 
да тохташырыгъына ышанадыла 
ведомствода.

Министр айтханыча, шёндю бё-
люмде предприятияла бары да 
тынгылы ишлейдиле, сатыу-алыу 
рынокда болум да тапды. Тюкенлеге 
продукция чырмаусуз, заманында 
жетеди. Алай дагъыда Дмитрий 
Патрушев субъектледе болумгъа 
кёз-къулакъ болуп турургъа, бегирек 
да жарашдырыучу комплексде пред-
приятиялагъа эс бурургъа чакъыр-
гъанды.

Ётмек бишириучюлеге эмда сют 
жарашдырыучулагъа себепликге 
деп быйыл 2,5 эмда 10 миллиард сом 
субсидияла бёлюнюрюкдюле. Бирин-

чилерине ахча бу айны ахырына дери 
жетерикди. Жайда уа малчылагъа 
мал ашла сатып алыргъа субсидияла 
берилликдиле.

Бюгюнлюкде баш борч – урлукъ 
себиу ишни заманында эмда тынгы-
лы бардырыуду. «Агропромышлен-
ность комплексге ол эм магъаналы 
жумушду. Ачыкъ айтханда, Россейни 
аш-азыкъ жаны бла къоркъуусуз-
лугъуну мурдоруду. Тергеулеге кёре, 
быйыл урлукъ 81 миллион гектарда 

себилликди. Ол кеси да былтыргъы 
кёрюмдюден асламыракъ болады», 
- дегенди Эл мюлк министерствону 
башчысы.

Белгилеп айтханда, быйыл урлукъ 
себиу кезиу бирси жылладан эсе ал-
гъаракъ башланнганды, бу кюнлеге 
90 минг гектарда иш тамам этил-
генди. Аны бла бирге кюзлюклени 
семиртгичле бла байыкъдырыу да ба-
рады. Дмитрий Патрушев регионла-
да эл мюлк товарла чыгъарыучуланы 

жумушларына тынгылы къараргъа, 
аланы урлукъла, отлукъ, семиртгич-
ле, техника бла жалчытыуну да кёз 
туурада тутаргъа чакъыргъанды.

Айтылгъаныча, урлукъ себиу иш 
быйыл алгъаракъ башланнганы 
ючюн талай регионла семиртгичлени 
сатып алыу планны кёбейтиу жанына 
тюрлендирирча тилегендиле. Аны се-
бепли ол, 860 минг тоннагъа кёбейип, 
кёп къалмай жети миллион тоннагъа 
жетгенди.

Бу кезиуде аграрийлеге къырал 
ахча бла да болушлукъ этеди. Мини-
стерствода айтханларыча, былтыр 
декабрьде окъуна субъектлеге аны 
толусунлай жетдиргендиле. Дмитрий 
Патрушев регионланы тийишли нор-
матив актларына аны бла байламлы 
тюрлениулени болжалына салмай 
кийирирге чакъыргъанды.

Оператив штабны кенгешине 
КъМР-ни эл мюлк министри Хасан 
Сижажев да видеоконференция 
халда къатышхан эди.

УЛБАШЛАНЫ Мурат.

КЕНГЕШ

Багъалагъа чек саллыкъдыла
Коронавирус бла байламлы 
тыйгъычланы бир кесеги кетериледи 

Политика репрессия сынагъан малкъар халкъны мемориалы-
ны аллында 8 мартда халкъ, тёреде болуучусуча,  эрттенликден 
жыйылып башлагъанды.  78 жыл мындан алгъа  миллетге тюш-
ген зарауатлыкъны, Орта Азиягъа  бла Къазахстаннга  баргъан 
18 кюнню бла кечени  эмда киши жеринде жашагъан 13 жылны 
ичинде ёлгенлени эсгерирге  власть органланы келечилери,   жа-
мауат, жаш тёлю да жыйылгъандыла. 

   Ишлеринде жетишимле болдургъан-
лары эмда кёп жылланы бет жарыкълы 
уруннганлары ючюн сыйлы атла атаргъа

«Къабарты-Малкъар Республиканы 
сыйлы врачы» 

ШОГЕНОВА Женав Хажусоновнагъа 
– Къабарты-Малкъар Республиканы Сау-
лукъ сакълау министерствосуну  «Респу-
бликалы сабий клиника больница» къырал 
бюджет саулукъ сакълау учреждениясыны 
акъылбалыкъ болмагъанланы араларын-
да медицина къараула бардыргъан бёлю-
мюню врачы-офтальмологуна,

«Къабарты-Малкъар Республиканы 
культурасыны сыйлы къуллукъчусу»

БОГАТЫРЕВА Нина Езидовнагъа 
–  Къабарты-Малкъар Республиканы 
«КъМР-Медиа» къырал казна учреждени-
ясыны радиону бериулерин къурау эмда 
бардырыу жаны бла редакциясыны баш 
редакторуна,

«Къабарты-Малкъар Республиканы 
сыйлы устазы»

МЫЗЫЛАНЫ Лариса Магометов-
нагъа – Нальчик шахар округну «Бир-бир 
предметледен терен билим берген 9-чу 
номерли орта битеулю билим берген 
школ» муниципал казна битеулю билим 
бериу учреждениясыны технологиядан 
устазына

«Къабарты-Малкъар Республиканы 
сыйлы экологу»

ЦЕПКОВА Нэлли Лукиничнагъа – Рос-
сейни илмуларыны академиясыны Тау 
жерлени экологиясыны А.К.Темботов 
атлы институту федерал къырал бюджет 
учреждениясыны геоботаника тинтиуле 
бардыргъан лабораториясыны тамата 
илму къуллукъчусуна,

«Къабарты-Малкъар Республиканы 
сыйлы экономисти»

ШУТКО Наталья Николаевнагъа 
– Федерал казначействону Къабарты-
Малкъар Республикада Управлениясыны 
5-чи номерли бёлюмюню таматасына.

1.Къабарты-Малкъар Республиканы 
Башчысыны «Къабарты-Малкъар Респу-
бликаны жеринде бийик хазырлыкъны 
низамын тохташдырыуну эмда жангы 
коронавирус инфекцияны (2019-n CoV) 
жайыла барыуун тыйыу жаны бла къошакъ 
мадарла этиуню юсюнден» 2020 жылны 18 
мартында чыгъарылгъан 19-УГ номерли 
Указына быллай тюзетиуле кийирирге:

а) 2.2-1-чи пунктуну «б» эм «в» подпункт-
ларын кючлерин тас этгеннге санаргъа;

б) 2.2-2-чи эм 2.2-3-чю пунктларын кюч-
лерин тас этгеннге санаргъа;

в) 2.2-5-чи пунктну къошаргъа:
«2.2-5. Бир жерде урунмагъан эмда 

граждан-право келишимге кёре ишлеме-
ген 60-жыллыкъ эмда андан тамата ин-
санла, дагъыда тохташдырылгъан тизмеге 
кирген ауруулары болгъанла,  самоизо-
ляция низамны (2-чи номерли къошакъ) 
сакъларгъа, самоизоляция низамны (жа-
шагъан (тургъан) жерлеринден кетмезге) 
сакъларгъа тийишлидиле.»;

г)  2.6-чы пунктну «а» подпунктун кючюн 
тас этгеннге санаргъа;

д) 2.8-чи пунктну бешинчи абзацын кю-
чюн тас этгеннге санаргъа;

е) 5-чи пунктну сегизинчи абзацында  
«штатда болгъан ишчилени, граждан ке-
лишимлеге кёре уруннганланы бек аздан 
40 процентин» деген сёзлерин кетерирге, 
самоизоляция низамны сакъларгъа керек 
болгъанла (2-чи номерли къошакъ), сабий-
ден ауурлукълары болгъан тиширыула,» 
деген сёзлени орунларына «самоизоляция 
низамны сакъларгъа тийишли болгъанла 
(2-чи номерли къошакъ», сабийден ау-
урлукълары болгъан тиширыула» деген 
сёзлеге алышындырыргъа,

«(дистанция амал бла ишлериклени, ол 
санда граждан-право келишимлеге кёре 

уруннганланы, санын тохташдыра туруп, 
жангы коронавирус инфекциягъа къажау 
дарман салдыргъанла эсге алынмайды-
ла)» деген сёзлени кетерирге;

ж) 6.2-чи пунктну «а» подпунктун кючюн 
тас этгеннге санаргъа;

з) 6.3-чю пунктну «г» подпунктун кючюн 
тас этгеннге санаргъа;

и)  6.4 пунктну кючюн тас этгеннге са-
наргъа;

к)  7-чи пунктха быллай абзац къошар-
гъа:

«Россейни Правительствосуну 2020 
жылны 21 мартында чыгъарылгъан  710-р 
номерли буйругъуну 5-чи пунктуна тийиш-
лиликде халкъны бир къауумуну саулугъун 
профилактика халда тинтиуню эмда дис-
пансеризацияны жангыдан бардырып 
башларча мадарла этерге, медицина къа-
рауланы эмда диспансеризацияны жангы 
коронавирус  инфекция (COVID-19) жайы-
ла баргъан кезиуде къурай туруп, санитар-
эпидемиология излемле, норматив-право 
актла эмда  методика рекомендацияла 
сакъланырларын жалчытыргъа», аллай 
медицина къараула бла диспансеризация 
къачан эмда къалай бла бардырыллыкъ-
ларыны юсюнден жамауатха билдирилип 
турурча этерге.»;

л)  7.2-чи пунктну кючюн тас этгеннге 
санаргъа;

м) 8-чи пунктну кючюн тас этгеннге 
санаргъа;

н) 2-чи номерли къошагъыны атында 
«низамны сакъларгъа керек болгъанла» 
деген сёзлени «низамны сакъларгъа тий-
ишли болурча ышанла бар эселе» деген 
сёзле бла алышындырыргъа».

2. Бу  Указ  официал халда басмаланн-
ган кюнден башлап кючюне киреди.

Къабарты-Малкъар Республиканы къырал саугъалары бла 
саугъалауну юсюнден

Къабарты-Малкъар Республиканы Башчысыны
У К А З Ы

Къабарты-Малкъар Республиканы Башчысы                                                     К.КОКОВ

Нальчик шахар,2022 жылны 5 марты, №22 - УГ

этиуню юсюнден» 2020 жылны 18 мартында чыгъарылгъан 

   Къабарты-Малкъар Республиканы Башчысыны

Асланби Нахович Ахоховну жашау 
эмда урунуу жолуну шартларына 

къарасанг, къадарына, адамлыгъына 
да  сейир этесе. Ол  1912 жылда Экин-
чи  Чегемде туугъанды, атасындан 
эртте ёксюз къалгъанды – 1919 жылда 
аны акъ аскерчиле ёлтюрген эдиле. 
Анасы, юч сабийни кечиндиралмай, 
Асланбини Нальчикде интернатха 
береди. Анда ол 1928 жылгъа дери 
тургъанды. Андан сора уа Ленинчи 
окъуу шахарчыкъда окъугъанды.

Урунуу жолун а ол Аргуданда кле-
почный заводда башлагъанды. Андан 
аны Къабарты-Малкъар автоном 
областьны финанс-банк ишчилери-
ни союзуну обкомуну таматасына 
саладыла.  Асланби Нахович ишден 
арый-тала билмегенди, уста къураучу 
болгъанды, тёгерегиндегилени алгъа 
талпындыра билгенди. Ма ол ышан-
ларын багъалы кёрюп, къуллукъда 
кётюрюп баргъандыла аны таматала.

1932 жылда ноябрьде аны комсо-
молну область исполкомуну 

жууаплы инструкторуна саладыла, 
экинчи жыл мартда уа комсомолну 
Нагорный райкомуну секретарыны 
къуллугъун ышанадыла. 1936 жыл-
да  ВЛКСМ-ни обкомуну жууаплы 
инструктору болады, ызы бла комсо-
молну Бахсан райкомуну секретарына 
салынады.

Комсомол ишде чыныкъгъан жаш-
ха бютюн жууаплы къуллукъланы 
ышанып башлайдыла. 1937 жылны 
август айындан 1940 жылны фев-
раль айына дери ол Бахсан, ызы 
бла уа Нагорный райпотребсоюзну 
председатели болуп урунады, андан 
сора  Зольск райпланны таматасына 
айырылады. 1941 жылда майда аны 
область партия курслагъа жибереди-
ле. Алай аланы бошаялмай къалады 
– Уллу Ата журт уруш башланып.

Кесини аскер жолун Ахохов 115-чи 
атлы дивизияда партия къурау иш 

жаны бла тамата инструктор болуп 
башлагъанды. Жаралы болуп, Азер-
байджанда госпитальгъа тюшгенди. 
Андан чыкъгъандан сора аны 10-чу 
гвардиялы мараучу гарнизонну, артда 
уа корпусну да политика бёлюмюню 
инструктору этип жибергендиле. 
1943 жылда 900-чю энчи батальонну 
комбатыны политика жаны бла орун-
басары болгъанды. 1945 жылны март 
айындан башлап 1946 жылгъа дери 
309-чу гвардиялы мараучу полкну 
замполити болуп къуллукъ этгенди.

Урушда этген кишилиги ючюн 
Къызыл Жулдузну, Ата журт урушну 
экинчи эмда биринчи даражалы 
орденлери, кёп майдалла бла да 

саугъаланнганды.
Уруш бошалып аскерден къайтхан-

дан сора аны Совет райисполкомну 
председателине, ызы бла партияны 
Элбрус райкомуну биринчи секрета-
рына салгъандыла.

1949-1952 жыллада ол КПСС-
ни Ара комитетинде Бийик партия 
школда окъугъанды. Ара шахардан 
къайтханлай, аны КПСС-ни Къабар-
ты обкомуну экинчи секретарына 
саладыла. 1957 жылдан башлаб 1969 
жылгъа дери ол КъМАССР-ни Минис-
трлерини Советини Председатели 
болуп ишлегенди. Ол заманда Къа-
барты-Малкъар уллу жетишимлеге 
жетгенин аны эсгергенле барысы да 
айтадыла. Ма ол бу къуллукъда иш-
леп башлагъан кезиуге  тюшген эди 
малкъар халкъны кёчгюнчюлюкден 
къайтып келгени.

Туугъан жерлерине къайтхан 
адамлагъа мюлклерин къурар-

гъа, иш бла жалчытыргъа, юйле 
бла болушургъа, дагъыда аны оноуу 
керек болгъан кёп тюрлю жумушла-
ны тындырыргъа керек эди. Ол хар 
таулу элге баргъанды, адамла бла 
сёлешгенди, аланы жарсыуларын, 
къууумларын билгенди, къолундан 
келген болушлукъну аямагъанды. 

Аны къуллугъу бла байламлы башха 
ишлери да кёп эдиле. Андан сора 
да, ол СССР-ни Баш Советини тёрт 
чакъырылыууну да депутатына, 
КъМАССР-ни Баш Советини беш 
чакъырылыууну депутатына да ай-
ырылгъанды. Алай ол жамауат бла 
тюбеширге, адамлагъа тынгыларгъа, 
бек башы уа – аланы тилеклерин 
толтурургъа заман тапханды. 

Асланби Наховични  таныгъанла, 
биргесине ишлегенле, жашагъ-

анла да аны адамлыгъы уллу болгъа-
нын, миллет намысха къатылыгъын, 
партия ниетлеге кертичилигин энчи 
чертедиле.  Тамата къызы Лариса 
былай эсгереди: «Бир жол корреспон-
дентледен бири: «Атагъыз сизге не 
байлыкъ къойгъанды?» - деп сорады.  
Мен а: «Саулай республиканы»,- дей-
ме.  Ол бизни, кесини сабийлерин,  
биргесине терк- терк алыучу эди. Аны 
бла Къабарты-Малкъарда жетмеген 
жерибиз къалмагъанды. Ол бизге 
жангы ишленнген фабрикаланы, 
заводланы, санаторийлени, учреж-
денияланы кёргюзтгенди.

Нальчик биле-биле кенгере, айбат 
бет ала эди. 1952 жылгъа дери уа, ата-
мы КПСС-ни обкомуну экинчи секре-
тарыны къуллугъуна салгъынчы, биз 
Чегемде жашагъанбыз. Нальчикге 
кёчгенибизде, ол артыкъ ушагъыулу 

кёрюнмей эди, элден башхалыгъы 
жокъ эди. Уруш халеклик салгъан 
юйле кёп эдиле. 

Шахар атамы кезиуюнде жан-
гырып башлагъанды.  Эсим-

деди ол бизни курорт объектлени 
къурулушларына элтгени. Ма алада 
атам кече-кюн да тургъанды. Алай 
юйюрюне да заман тапханды. Бизге 
урушуп бир да билмейме, ауазын 
окъуна кётюрмегенди, алай аны 
сёзю бизге закон болгъанды. Бир 
жол мени джинсы кёнчек бла кёре-
ди да: «Партия къуллукъчуну къызы 
башхаланы сабийлеринден энчи 
болмазгъа керекди»,- деп, экинчи 
киерге къоймагъанды.

Мен Москвада окъургъа сюйге-
ними айтханымда уа: «Сабийлерин 
аллай даражалы вузлагъа жиберирге 
къолларындан келмегенлени бетле-
рине уа мен къалай къарарыкъма?»- 
деген эди да, манга бизни универси-
тетге кирирге тюшдю». 

КъМАССР-ни Министрлерини Со-
ветини алгъыннгы  председатели 
Муса Докшоков а кесини эсгериуле-
ринде Асланби Ахоховну юсюнден 
былай жазгъанды: «1961 жылда кюз 
артында болгъан бир ишни артыкъда 
жюрек жылыулукъ бла эсгереме. 
КПСС-ни 22-чи съезди башланыргъа 
мирзеу, башха эл мюлк битимле ёс-
дюрюу эмда аланы хазырлау жаны 
бла планланы барысын да толтурур-
гъа деп, аллай борч салыннганды.

Заман аз эди, алай ол борчну 
толтуруу аман бармай эди, жаланда 
биз, зольскечиле, бир кесек артха 
къалгъанбыз. Ол жыл нартюх бек 
иги битген эди, алай кюнню халы 
осал болуп, ол кеч жетгенди. Тирлик-

ни жыяр заманнга уа сакъ жауунла 
башланнгандыла. Ма ол болумлада 
районну оноуун Министрлени Со-
ветини председателине бередиле. 
Алай бла Асланби Нахович бла сау 
ыйыкъны ичинде дайым тюбеширге, 
сёлеширге тюшгенди.

Ол районнга танг аласында келип, 
къарангыда, бир-бирледе уа 

кече белинде окъуна кетгенди. Аны 
болушлугъу, тюз оноу этгени битеу 
кючню жыйышдырыргъа, тирлик 
жыйыуну бла аны хазырлауну тер-
клендирирге болушханды. 

Адамла кече-кюн демей ишлеген-
диле, асламысында жауун къыстау 
жауа тургъан кезиуледе. Жолла 
асыры балчыкъдан, нартюхден толу 
машиналаны тракторла бла тартып 
чыгъарыргъа тюшгенди. Аллай кюн-
леден биринде биз Асланби Нахович 
бла  Сармакованы къатында онла бла 
машинала бир бири ызларындан тизи-
лип, беш трактор а кезиу-кезиу аланы 
алайдан эки-юч километр узакълыкъ-
да болгъан уллу асфальт жолгъа 
тартып чыгъаргъанларына къарап 
тургъанбыз. Уллу Ата журт урушну 
юсюнден киноладан алыннганча ол 
ишге барыбыз да тынгылап къарай 
эдик. Шошлукъну Асланби Нахович 
бузду. «Муса, билемисе, мен санга 
сукъланнган этеме. Кёресе да, район-
да ишлеген къалай игиди!»- деди ол.

Аны ол сёзлерине ол заманда 
бек сейир этген эдим. Бу кёрген 
затларыбызны не игилиги барды, 
жюрек къыйналырча окъунады, деп 
келгенди кёлюме. Алай аланы магъ-
аналарына мен артда, республиканы 
башчыларыны къауумунда ишлеп 
башлагъанымда тюшюннгенме.

Мен Асланби Ахоховну къуру иш 
юсюнде угъай, солугъан, дара-

жалы къонакъла бла тюбешген ке-
зиулеринде да кёргенме. Ол  къырал 
башчыланы бир къаууму, дипломатла 
эмда аскерчи къуллукъчула, бош 
адамла бла да ушакъ этерге сёзню 
женгил таба билгени бла сейир 
этдире эди. Кесини уа билими бла 
махтаннган адети жокъ эди, адепли-
лиги, сабырлыгъы бла да айырмалы 
болгъанды.

Кертиди, анга, ол кезиуню къул-
лукъчуларынача, система чек сал-
гъанды. Алай Асланби Нахович 
башындан этилген оноуну хылыф 
толтургъанладан тюйюл эди, иги 
сагъыш этгенди, тюз болгъанына 
ишексиз болса уа, оюмун, ниетин да 
къоруулай билгенди». 

ТЕКУЛАНЫ Хауа.

Жыйылыуну ача, комис-
сияны башчысы Галина Его-
рова Россейни «Саулукъ 
сакълау» миллет проектинде 
2018-2024 жыллада онколо-
гия аурууладан  багъыугъа 
энчи эс бёлюннгенин черт-
генди. Анда 2024 жылгъа 
ракдан ёлгенлени  100 минг 
адамдан 185-ге дери азай-
тыргъа борч салынады. Ан-
дан тышында, профилактика 
тинтиулени  40 процентден 
70-ге дери жетдирирге, хата-
лы кёбюулени  ал кезиуледе 
табыуну 63 процентге дери 
кёбейтирге, эсепде 5 эм 
андан кёп жылны тургъан 
онкология саусузланы санын 
60 процентге жетдирирге 
белгиленеди. Бу жумушла-
ны жангызда болушлукъну 
качествосун игилендириуню 
юсю бла тамамларгъа жа-
рарыкъды. 

Докладчы айтханыча, арт 
кезиуде республикада бу 
жаны бла  ахшы тюрлениуле 
болгъандыла. Кёп жылла-
ны ичинде рак аууруланы 
ачыкълау эм багъыу къый-
ын проблемаладан бири 
болуп тургъанды. Бюгюн-
люкде да онкодиспансерде 
эсепге тюшгенлени саны 
ёсе барады. Жыл сайын 
стационарлада 7 мингден 
аслам адамгъа къаралады. 
Эсеплеге кёре, жюрек-тамыр 
системадан сора, бу ауруула 
ёлюмге келтиргенлери бла 
экинчи жердедиле. Ол хый-
сапдан заманында этилген 
диагностика бек хайырлыды. 

1-2-чи кезиуюнде билиннген 
онкология 70-100 процент-
де толусунлай багъылады, 
адамны жашауун юзмейди, 
алай ол 4-ге кёчген эсе, сау-
сузну жанын сакъларгъа хаз-
на амал къалмайды. Саулукъ 
сакълау министерствону эсе-
плерине кёре, жарсыугъа, 
онкология патологияла ал 
кезиуледе аз ачыкъланады-
ла, диагностикагъа аллай 
бир магъана берилгени да 
аны ючюндю.  

Халны игилендириуню 
мадарларындан бири  ме-
дицина организацияланы 
шёндюгюлю техника, кон-
сультацияланы, консилиум-
ланы, юйретиу семинарланы 
бардырырча телемедицина 
амалла бла жалчытыуду. 
Баш врач Малхаз Цикорид-
зени башламчылыгъы бла 
бизде бу жаны бла алгъа 
атламла этилгендиле. 2021 
жылны 15 февралындан 
бери онкология диспансер-
де «SOMATOM Confidence», 
Siemens мультиспираль то-
мографы бла «HALCYON» 
ускорительде лучевой тера-
пия бардырылады. Конформ 
эм стереотаксический  тера-
пияла этиледиле.

- Сынамлы, билимли врач-
ларыбыз бардыла, адамла 
саулукъларына мында бакъ-
дырсала иги эди. Саусузла 
кесибизни специалистлери-
бизге ышанырча информа-
цияны дайым жангыртхан-
лай турургъа керекди. Сора  
жангы онкодиспансерни къу-

рулушун да тири бардырыр-
гъа тийишлиди, - дегенди 
Галина Егорова.

Заурбек Батыров бил-
диргенича, онкология дис-
пансерлени оборудование 
бла жалчытыугъа былтыр 
федерал бюджетден 95,8 
миллион сом бёлюннгенди, 
ол ахча толусунлай хай-
ырланылгъанды. «С-дуга» 

рентген аппарат, урология эм 
гинекология операцияланы 
этерча 2 эндовидеоскоп ком-
плекс, шёндюгюлю 64-сре-
зовый рентген компьютер 
томограф алыннгандыла. 
Учрежденияны палаталарын 
хазырлаугъа къошакъ халда 
республиканы бюджетинден 
10,7 миллион сом берилген-
ди.  

Башда сагъынылгъан про-
ектни чегинде республикада 
амбулатор онкология болуш-
лукъну этген 3 ара ишлейди-
ле, 2021 жылда алагъа 4932 
адам келгенди. Биринчи кере  
диагноз 173 адамгъа салынн-
ганды. 

Борчлу халда медицина 
страхование этиу фондну 
ахчасына былтыр республи-
када эм андан тышында 1,3 
миллиард сомгъа болушлукъ 
этилгенди, ол санда регионну 
8 медицина учреждениясы 13 
380  саусузгъа  къарагъанды-

ла, бу ишлеге 1,08 миллиард 
сом  кетгенди. Проблемала-
дан бири – кадрланы жетиш-
мегениди, республика жаш 
адамланы уллу шахарлагъа 
билим алыргъа ийгенликге, 
аланы кёбюсю артха къайт-
майдыла. 

Малхаз Цикоридзе  онко-
логия службаны игиленди-
рирча мадарла дайым этил-

генлерин айтханды. Адамла 
медицина болушлукъну тынч 
алалырча, федерал араланы 
эсгертиулерин толтурурча  
этер ючюн 2021 жылда он-
кология служба бирикдирил-
генди. Жангы структурада  
210 ундурукъгъа стационар 
барды, кюндюз багъылгъан-
лагъа  да 25 ундурукъ  турады. 
Диспансерде репродуктив 
системагъа операцияла этген 
хирургия бёлюмде 30 унду-
рукъ  хазырдыла; гематология 
бёлюм, жангыртылып, экиге 
юлешиннгенди – гемато-
логия эм химиотерапия, ол 
полихимиотерапия бёлюмге 
ауурлулукъну азайтыргъа бо-
лушханды, внутрипросветный 
эндоскопический диагности-
кадан да энчи бёлюм ачыл-
гъанды. Кюндюзгю стацио-
нарда радиология, хирургия, 
урология, гинекология жаны 
бла химиотерапия этиледи. 

- Республиканы онколо-

гия эм паллиатив службала-
рыны 2 специалисти ракга 
къажау кюрешге салгъан 
уллу къыйынлары ючюн жыл 
сайын къуралыучу «Будем 
жить!» премияны лауреат-
лары болгъандыла, -дегенди 
Цикоридзе. Ол республиканы 
Башчысына бла Правитель-
ствосуна этген болушлукъ-
лары ючюн ыразылыгъын 
да билдиргенди – дарманла 
жетишмеген кезиуде ала   
препаратла алыргъа дагъыда 
200 миллион сомдан аслам  
бёлгендиле. 

Кётюрюлген проблема бла 
байламлы оюмларын комис-
сияны келечилери да бил-
диргендиле. Олег Каздохов 
онкологиядан ауругъанлагъа  
хакъсыз багъыуну эм реаби-
литацияны, социал эм психо-
логия болушлукъну юсюнден 
билдириулери бла бирикди-
рилген ресурс ара къураргъа 
кереклисин айтханды. Фати-
ма Гешева уа докторла РФ-ни 
Президентини май указында 
айтылгъаныча, иш хакъны 
хар заманда да  алмагъан-
ларына эс бургъанды. «Меди-
цина арала не ахшы техника 
бла жалчытылынсала да, 
тынгылы ишчилери болма-
сала, аладан хайыр жокъду. 
Миллет проектни жетишим-
ли тамамлар ючюн, бийик 
билимли кадрла керекдиле, 
специалистле бла байламлы 
проблема бек жютюдю», - 
дегенди ол. 

Нодар Шарданов Нальчик-
де Онкология диспансерни 
250 ундуругъу  бла жангы 
мекямын теркирек ишлеп 
бошаргъа кереклисин черт-
генди. Наталья Шинкарёва 
онкология аурууланы ал ке-
зиуледе табарча жер-жерли 
самоуправление органла бла 
мадарла излерге, диспансе-
ризацияны бардырыуну каче-
ствосун тинтирге кереклисине 
эс бургъанды. 

 Жыйылыуну эсеплерине 
кёре Саулукъ сакълау мини-
стерствогъа, сейирлери бол-
гъан органлагъа эсгертиуле 
жиберилгендиле, деп билдир-
гендиле Жамауат палатаны 
пресс-службасындан.

КУЛЬЧАЛАНЫ Зульфия.

Шогенов Замир Мухадиновични Бахсан сюд районну 
1-чи номерли сюд участкасыны жарашдырыучу судьясыны 

къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Шогенов Ислам Хасанбиевични Урван сюд районну 
1-чи номерли сюд участкасыны жарашдырыучу судьясыны 

къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Хуштов Алимбек Витальевични Терк сюд районну 
1-чи номерли сюд участкасыны жарашдырыучу судьясыны 

къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Къабарты-Малкъар Республиканы Парламентинде Жаш тёлю 
палатада келечиликлерин болжалдан алгъа тохтатыуну юсюнден

Къабарты-Малкъар Республиканы Парламентини
Б Е Г И М И

Хачев Алим Мухадиновични Прохладна сюд районну 
4-чю номерли сюд участкасында жарашдырыучу судьяны 

къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Савкуев Аслан Урусбиевични Чегем сюд районну 
4-чю номерли сюд участкасында жарашдырыучу судьяны 

къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Лигидов Аслан Хажисмелевични Нальчик сюд районну 
6-чы номерли сюд участкасында жарашдырыучу судьяны 

къуллугъуна салыуну юсюнден
Къабарты-Малкъар Республиканы Парламентини

Б Е Г И М И

Саусузланы багъыу 
амалланы юсюнден айтхандыла

Жыйылыу
Республиканы Жамауат палатасыны социал полити-

ка, саулукъ сакълау, физкультура эм спорт жаны бла 
комиссиясы «Къабарты-Малкъарда онкология ауруу-
ла бла кюреш» регион проект къалай тамамланнганын 
сюзгенди. Анга  саулукъ сакълау министрни орунба-
сары Заурбек Батыров, онкология диспансерни баш 
врачы Малхаз Цикоридзе эм аны экинчиси Аминат 
Нафадзокова къатышхандыла. 

Махтау, кесине энчи онгла да 
излемеген оноучу, адепли адам

«Россей Федерацияны жарашдырыучу 
судьяларыны юсюнден» Федерал закон-
ну 7-чи статьясына, Къабарты-Малкъар 
Республиканы Конституциясыны 100-чю 
статьясыны 1-чи кесегини «и» пунктуна 
тийишлиликде Къабарты-Малкъар Респу-
бликаны Парламенти бегим этеди:

1. Лигидов Аслан Хажисмелевични 
Нальчик сюд районну 6-чы номерли сюд 
участкасында жарашдырыучу судьяны 
къуллугъуна эркинликлерини болжалын 
чеклемегенлей салыргъа.

2. Бу Бегим аны къабыл кёрген кюнден 
башлап кючюне киреди.

Къабарты-Малкъар Республиканы Парламентини Председатели      Т.ЕГОРОВА

Нальчик шахар, 2022 жыл 2 март, №451-П-П

«Россей Федерацияны жарашдырыучу 
судьяларыны юсюнден» Федерал закон-
ну 7-чи статьясына, Къабарты-Малкъар 
Республиканы Конституциясыны 100-чю 
статьясыны 1-чи кесегини «и» пунктуна 
тийишлиликде Къабарты-Малкъар Респу-
бликаны Парламенти бегим этеди:

1. Савкуев Аслан Урусбиевични Че-
гем сюд районну 4-чю номерли сюд 
участкасында жарашдырыучу судьяны 
къуллугъуна эркинликлерини болжалын 
чеклемегенлей салыргъа.

2. Бу Бегим аны къабыл кёрген кюнден 
башлап кючюне киреди.

Къабарты-Малкъар Республиканы Парламентини Председатели      Т.ЕГОРОВА

Нальчик шахар, 2022 жыл 2 март, №452-П-П

«Россей Федерацияны жарашдырыучу 
судьяларыны юсюнден» Федерал закон-
ну 7-чи статьясына, Къабарты-Малкъар 
Республиканы Конституциясыны 100-чю 
статьясыны 1-чи кесегини «и» пунктуна 
тийишлиликде Къабарты-Малкъар Респу-
бликаны Парламенти бегим этеди:

1. Хачев Алим Мухадиновични Про-
хладна сюд районну 4-чю номерли сюд 
участкасында жарашдырыучу судьяны 
къуллугъуна эркинликлерини болжалын 
чеклемегенлей салыргъа.

2. Бу Бегим аны къабыл кёрген кюнден 
башлап кючюне киреди.

Къабарты-Малкъар Республиканы Парламентини Председатели      Т.ЕГОРОВА

Нальчик шахар, 2022 жыл 2 март, №453-П-П

   «Россей Федерацияда жарашдырыучу 
судьяланы юсюнден» Федерал законну 
7-чи статьясына эмда Къабарты-Малкъар 
Республиканы Конституциясыны 100-чю 
статьясыны 1-чи кесегини «и» пунктуна 
тийишлиликде Къабарты-Малкъар Респу-
бликаны Парламенти бегим этеди:

   1. Хуштов Алимбек Витальевични 
Терк сюд районну 1-чи номерли сюд 
участкасыны жарашдырыучу судьясыны 
къуллугъуна полномочияларыны болжа-
лын  чеклемегенлей салыргъа.

  2.Бу Бегим анга къол салыннган кюн-
ден башлап кючюне киреди.

Къабарты-Малкъар Республиканы Парламентини Председатели      Т.ЕГОРОВА

Нальчик шахар, 2022 жылны 2 марты, №454-ПП

   «Россей Федерацияда жарашдырыучу 
судьяланы юсюнден» Федерал законну 
7-чи статьясына эмда Къабарты-Малкъар 
Республиканы Конституциясыны 100-чю 
статьясыны 1-чи кесегини «и» пунктуна 
тийишлиликде Къабарты-Малкъар Респу-
бликаны Парламенти бегим этеди:

   1.Шогенов Замир Мухадиновични 
Бахсан сюд районну 1-чи номерли сюд 
участкасыны жарашдырыучу судьясыны 
къуллугъуна полномочияларыны болжа-
лын чеклемегенлей салыргъа.

  2.Бу Бегим анга къол салыннган кюн-
ден башлап кючюне киреди.

Къабарты-Малкъар Республиканы Парламентини Председатели      Т.ЕГОРОВА

Нальчик шахар, 2022 жылны 2 марты, №455-ПП

   «Россей Федерацияда жарашдырыучу 
судьяланы юсюнден» Федерал законну 
7-чи статьясына эмда Къабарты-Малкъар 
Республиканы Конституциясыны 100-чю 
статьясыны 1-чи кесегини «и» пунктуна 
тийишлиликде Къабарты-Малкъар Респу-
бликаны Парламенти бегим этеди:

   1.Шогенов Ислам Хасанбиевични 
Урван  сюд районну 1-чи номерли сюд 
участкасыны жарашдырыучу судьясыны 
къуллугъуна полномочияларыны болжа-
лын чеклемегенлей салыргъа.

  2.Бу Бегим анга къол салыннган кюн-
ден башлап кючюне киреди.

Къабарты-Малкъар Республиканы Парламентини Председатели      Т.ЕГОРОВА

Нальчик шахар, 2022 жылны 2 марты, №456-ПП

Къабарты-Малкъар Республиканы 
Парламентинде Жаш тёлю палатаны 
юсюнден Положенияны 5.1 пунктуну 2-чи 
подпунктуна тийишлиликде Къабарты-
Малкъар Республиканы Парламенти 
бегим этеди:

1. Къабарты-Малкъар Республиканы 
Парламентинде Жаш тёлю палатада Ма-
шуков Инал Анзоровични, Къулийланы  
Ахматны жашы Даниялны  келечиликле-

рин болжалдан алгъа тохтатыргъа.
2. Къабарты-Малкъар Республиканы 

Парламентини Билим бериу, илму эм 
жаш тёлюню ишлери жаны бла комите-
тине Къабарты-Малкъар Республиканы 
Парламентинде Жаш тёлю палатаны 
къауумуна къошакъ халда сайлауну къу-
раргъа.

3. Бу Бегим аны къабыл кёрген кюнден 
башлап кючюне киреди.

Къабарты-Малкъар Республиканы Парламентини Председатели      Т.ЕГОРОВА

Нальчик шахар, 2022 жыл 2 март, №476-П-П 

МАГЪАНАЛЫ УШАКЪ

Номерни хадиси

Жамауат 
эм дин

Материалланы басмагъа ТИКАЛАНЫ Фатима хазырлагъанды.

Бу бетде Къурандан аятла, Мухаммадны хадислери да келтириледиле. Аны ючюн сакъ болуругъузну, аны кирли жерлеге атмазыгъыз-
ны, тийишли болмагъан жумушлада хайырланмазлыгъызны тилейбиз. 

- Хасим хажи, бирин-
чиден, динде юйдегили 
болууну юсюнден къалай 
айтылгъанын ангылат-
санг эди.

- Ол артыкъда жууаплы 
ишди. Аллахутала бизни 
жамауат этип жаратханды, 
бир бирибиз бла таныш-
лыкъ, жууукълукъ жюрю-
тюрча. Адам файгъамбар-
гъа  нёгерге Хауаны бер-
генди ырахматлы. Адам 
улуну тыпыры юзюлмей, 
тёлюле къуралыргъа, мил-
летни, халкъны ёмюрю 
узакъ болургъа керекди.  

Ислам юйдегили болууну 
биринчи жерге салады. 
Мухаммад файгъамбар-
ны, Аллахны саламы анга 
болсун, хадислерин сагъ-
ыныргъа сюеме сёзлери-
ме шагъатха. «Юйдегили 
болугъуз, юйюр къурагъ-
ыз, мен Къыяма кюн сизни 
кёплюгюгюзге къууаннган, 
ёхтемленнген этерикме». 
Энтта башхасы: «Эй, жаш-
ла, юйюр жашаугъа хар 
жаны бла да хазыр бол-
гъаныгъызны сезе эсегиз, 
аны къурагъыз». Бу хадис 
а бек къатыды: «Некях, 
юйюр къурау мени сюнне-
тимди. Ким аны унамаса, 
ол мени умметимден тюй-
юлдю». 

-  Юй ишлей турама, 
ахча, мюлк жыяйым, ма-
шина алайым… Юйдегили 
болуу а – бек артда. Ол 
халда сакълап, созуп тур-
гъан тюзмюдю?

- Юч къауумгъа Алла-
хутала болушургъа, онг 
тапдырыргъа кесине борч 
алгъанды, дегенди Му-
хаммад файгъамбар. Ала 
кимледиле десегиз, би-
ринчиден, жолоучула, Ал-
лахуталаны сёзюн, динин 
жайып айланнганла. Экин-
чилери, бий-къул заманла-
да иесинден эркинлигин 
сатып алыргъа ахча-мюлк 
жыйгъанла. Ючюнчюлери 
- юйюр къураргъа итинн-
ген жаш адамла. Бу юч 
къауумгъа Аллахутала бо-
лушмай, ырахматлыгъын 
кёргюзтмей къоймайды. 

Ахчам жокъду деп, къор-
къуп, бу магъаналы ишни 
созуп,  заманны керек-
сизге ётдюрген терсди. 
Бютюнда бу  иш бизни 
халкъгъа магъаналыды. 
Миллетни саны азды, анга 
къошулмайды. Юйдегили 
болмай ненча жашыбыз 
бла къызыбыз ёмюрлерин 
жангызлыкъда ётдюре-
диле.   

- Къызны, жашны сай-
лауну юсюнден а не  ай-
тылады динде? 

- Мухаммад файгъам-
бар тиширыуну не ариу-
лугъу, не ырысхысы, не 
статусу,  неда дини ючюн 
сайлагъыз дегенди. Алай 
барысындан да алгъа дин-

ни салгъанды. Ийманы 
болгъан, Аллахуталадан 
къоркъгъан жашауда жан-
гыллыкъ тюйюлдю.

А л г ъ ы н  жа ш н ы  б л а 
къызны ата бла ана сай-
лагъандыла. Алай шёндю 
окъугъан, ишлеген жерде 
танышып, бир бирни жа-
ратып, юйюр къураргъа 
оноу этген кезиуле аслам-
дыла. Шериатха кёре, бу 
ишде  къысыулукъ болмаз-
гъа керекди: эки жаныны 
да ыразылыгъы берил-
мей, юйюр къуралмайды. 
Диннге кёре, тиширыугъа, 
атасыны эркинлигин ал-
май, эрге чыгъаргъа жа-
рамайды. Алай атаны да 
бу адамгъа барлыкъса деп 
къысханы терсди.  

Ахчасы болсун ансы, 
кимге да барсын деген 
ата-ана да терсдиле. Бай-
лыкъ, ырысхы, къуллукъ, 
иги иш адамгъа намыс, 
къылыкъ бермейдиле. 
Жаш эринчек болмай,  
ахчасын, ырысхысын жю-
рюте билсе, юйюрню ке-
чиндираллыгъы белгили 
болса, анга угъай дерге 
керекмейди. Ырысхыны 
уа, башында айтханымча, 
Аллахутала экисине да 
берликди.  

- Миллетибиз ата-баба-
ладан къалгъан  тёрелери 
бла байды. Алай дин бла 
тёреле бирге келирге бол-
лукъмудула?  

- Бу соруу магъана-
лыды. Аллахутала адам 
улуну халин биледи. Аны 
ючюн бергенди бизге ше-
риатны, анга сыйынып жа-
шаргъа борчлубуз.  Адет-
тёре диннге чюйре тюйюл 
эсе, аны тутхан ахшыды. 
Мухаммад файгъамбар, 
А ллахны са ламы анга  
болсун, айтханды: «Ариу 
адетлеригизни, шериатха, 
диннге чюйре келмеген-
лени, мени сюннетимча 
тутугъуз». Дагъыда баш-
хасы: «Бир адам ариу, 
миллетге  хайыры бол-
гъан адет чыгъарса, халкъ 
аны бла тынчайып жашай 
эсе, анга сууаплылыгъы 
баргъанлай турлукъду. 
Аман, къылыкъсыз адетни 
чыгъаргъаннга адамла-
ны къыйнагъаны ючюн 
гюняхы баргъанлай тур-
лукъду».

Сёзге, миллетде жюрю-
ген бир уллу адетни алай-
ыкъ. Берне. Ол къалай 
чыкъгъанды? Саугъалау, 
бир бирге хурмет этиу 
ахшы тёреди. Файгъам-
бар: «Бир бирге саугъала 
беригиз, бир бирни сый-
лагъыз, ол кезиуде арагъ-
ызда сюймеклик уллу бол-
лукъду», - дегенди.   

Алай бу тёре терсине 
бурулуп барады. Къаллай 
бир ырысхы тёгюледи. 
«Ашагъыз, ичигиз, алай 

зыраф этмегиз»,-дегенди 
Аллахутала Сыйлы Къу-
ранда. Алтынла, кюйюзле, 
кийим, къумач, керексиз 
затла… Ха лкъгъа ариу 
кёрюнюр ючюн кредитле 
алып, ёнкючлеге кирип, 
къазауат этип кюрешеди-
ле. Алай ислам адамгъа 
тынчлыкъ излейди.  

- Араплылада уа къа-
лайды?

- Хар миллетни да ке-
сини тёрелери бардыла.  
Мен Египетде окъугъанма, 
анда кёрюп тургъанма 
араплыланы къалай къый-
ын адетлери болгъанын.  
Алимле, дин къуллукъчула 
аланы къойдурур ючюн 
къолдан келгенни этедиле, 
алай алыкъа тохтаталмай-
дыла. Аны хатасындан кёп 
жаш адамла, ахчалары 
жетмей, юйленмей къал-
гъандыла. 

Берне деген шериат-
да  жокъду.  Мухамма д  
файгъамбар айтханды: 
«Тынчын тапсагъыз, къый-
ынын  излемегиз». Хау, 
келин башха юйге къуру 
къол бла къалай кирлик-
ди  дегенле да тюздюле. 
Алай, саугъа этерге сюе 
эсенг, аны таплыгъы бла 
эт, къолунгдан келгенича.  

Бюгюнлюкде дин тут-
ханланы араларында сый-
берне дегенча керексиз 
затла аз-аздан тохтатыла 
барадыла, Аллахха шу-
курла. Бу диннге ахырда 
келишмеген, ушамагъан 
зат  унутулур деп,  бек 
ышанама. 

Ислам, юйюр къурал-
гъан кезиуде, борчха мах-
рны салгъанды. Эр киши 
тиширыугъа саугъа эте-
ди - къыйматы, багъасы 
болгъан бир затны. Тыш 
къыраллада махргъа юй, 
ахча излерге да боладыла. 
Жаланда энчи чертирге 
сюеме – ол эр кишини 
къолундан келген зат бо-
лургъа тийишлиди. 

Бизни халкъда да бар 
эди бу тёре. Къызны ызын-
дан мал берилгенди, алай 
заман бара, бу тёре тюр-
леннгенди. Къызны ырыс-
хысы юйюрнюкюне къо-
шулуп къалгъанды. Алай 
махр жаланда тиширыу-
нукъуду. Ол аны ырысхы 
эркинлигин сакълайды. 
Юйюр чачылса, махр ти-
ширыуда къалады.  

Мен акъыл этгенден,   
хар неге да ол дин тюй-
юлдю деп тохтаргъа да 
керекмейди. Ала халкъны 
энчилигидиле, культура-
сыдыла. Биз жашагъан 
ёмюрде окъуна  ненча 

ахшы, сейир жумуш уну-
т ула бара ды! Ха лкъны 
ариу, исламны бузмагъан 
а детлерин сакъларгъа 
борчлубуз. Сёзге, келинни 
юйден чыгъарыу, баш ауун 
алыу, ачыкъ этиу  дегенча-
ла. Эртте заманлада къыз-
ла, ойнап, киеу жёнгерни 
урлагъандыла. Не хатасы 
барды аны?

Тойда оюн-кюлкю болур-
гъа керекди. Ашап чачыл-
гъан  байраммыды? Чам, 
лакъырда этиу  жарыкъ-
лыкъ келтиредиле къууанч 
болгъан жерге. 

-  Бир ненча адамдан 
эшитгенме жашырын не-
кях этилгенди деп. Ол 
исламда бармыды?

- Юйюр къуралгъанда, 
къой союп, адамланы сый-
лап, некяхны ачыкъ этерге 
керекди. Ол Мухаммад 
файгъамбарны сюннети-
ди. Букъдурулгъан, жа-
шырын некях исламгъа 
чюйре келеди. 

- Совет къыралны ке-
зиуюнде тиширыу эрини 
тукъумун алгъанды, алай 
бюгюн ол керекмейди 
деп, даулашла барадыла. 
Тюзю уа къалайды?   

-  Алимле бу соруугъа 
жууап излегенде, Сыйлы 
Къуранда Аллахуталаны 
сёзлерине бла Мухаммад 
файгъамбарны хадисле-
рине таяннгандыла. Алада 
уа хар кимге да атасыны 
аты бла сёлешигиз деп 
айтылады. Тукъум магъ-
ана кавказ халкълада те-
ренди, алай  араплылада 
ол жюрюмейди. Ала бир 
бирлерине аталарыны аты 
бла сёлешедиле.

Къысха айтханда, ти-
ширыу кесини тукъумун 
алышмазгъа боллукъду. 
Алай  эрини тукъумун ала-
ма дегеннге да чырмау 
жокъду. Ол атасыны атын 
тюрлендиргеннге санал-
майды.

- Келин, аны юй баш-
чысы, къайынла – аланы 
араларында къаллай жу-
уаплылыкъла, эркинли-
кле бардыла?

-  Юйюр къурагъанла 
жашаулары тюрленнгенин 
ангыларгъа керекдиле. 
Тиширыу юй башчысына 
бойсунургъа, тынгылар-
гъа, эр киши уа юй бийче-
си Аллахуталаны аллында 
аманат болгъанын, жууа-
плылыгъын, аны инжил-
тирге жарамагъанын, ариу 
къараргъа, иги болургъа 
борчлулугъун билирге тий-
ишлиди. 

Эки жанындан да къай-
ынла  жаш юйюрге ата-
лыкъ, аналыкъ этедиле. 
Динде келин къайынлагъа 
жумуш этерге  борчлу-
ду деген жокъду.  Алай 
сый-намыс бериуню ха-
тасы болмаз. Мухаммад 
файгъамбар айтханды: 
«Хар ишни ахшысы – ор-
талыкъ». Юйюр жашауда 
да  керекди ол. 

-  Хасим хажи, юйюр 
бла байламлы тема те-
ренди, кенгди. Аллах онг 
берсе, ушагъыбызны ан-
дан ары бардырырбыз.

Мухаммад файгъамбар, Аллахны 
саламы анга болсун, былай айтхан-
ды: «Санга хайыр келтирген затда 
къажыкъмай кюреш, Аллахутала-
дан болушлукъ тиле эмда сынаула, 
къыйынлыкъла ючюн артха турма. 
«Мен  алай неда былай этсем, ма бу 
тюрлю боллукъ эди», - деп, бир за-
манда да айтма. Андан эсе: «Аллах  
алай буйрукъ этгенди, ол анга керек 
болгъаныча тамамлатханды», - де. 
Нек десенг, «алай болса эди» деген 
шайтаннга кесини аман ишлерин тол-
турургъа онг береди».

Жашауда кёп  тюрлю болумгъа 
тюбейди адам улу – сынаулагъа, 
къыйынлыкълагъа, бушуулагъа да. 
Дагъыда гурушхала ишде, къон-
шулукъда - даулашла, саулукъда 
кемчиликле, юйюрде-дауурла… Ал-
лахуталаны ахшылыгъындан, биз, 
муслийманла, чыгъананы ийнесинден 
ачысакъ окъуна, аны орунуна саугъа 
аллыгъыбызны билебиз. Аны ючюн а 

тёзюмлюлюк этерге, сабыр болургъа 
керекбиз. Ийманыбыз сыналлыгъын 
хар бирибиз да ангылайбыз, алай 
сабырлыкъ, тёзюмлюлюк этер ючюн 
а, адамны ийманы къаты болургъа 
керекди. 

Таза ниетлилик, игиликни жоралау  
энчи берилген фахму тюйюлдю. 
Адам, кёлсюзлюкню хорлап, ахшы 
умут этерге юйренирге боллукъду.   
Муслийман бек алгъа бизни Жарат-
ханнга  ийнаныргъа, анга ышаныргъа 
керекди.  Аллахутала Къуранда ий-
манлары болгъанланы къорууларгъа, 
не къыйын болумдан да къутулууну 
жолун кёргюзтюрге, ырысхы, аш-суу 
берирге, къайгъыдан сакъларгъа 
айтханды. 

Бизни Жаратхан салгъан мурат-
ладан артха турмазгъа, тюнгюл-
мезге юйретеди. «Аллахуталаны 
ырахматлыгъына ийнанмакълыкъны 
тас этмегиз, жаланда ийманлары 
болмагъанла тюнгюледиле» (12:87). 

«Бийикликде болсагъыз, жетишимле 
этсегиз, кючюгюзню  тас этмегиз, 
мудах болмагъыз, сиз кертиси бла да 
ийнана эсегиз» (3:139).

Аны бла бирге уа Аллахутала бушуу, 
къыйынлыкъ сынагъанланы кёллерин 
басады, ала сынауладан къутуллукъ-
ларына ийнанмакълыкъ береди: 
«Кертиди, биз файгъамбарларыбыз-
гъа эмда ийманлары болгъанлагъа 
бу дунияда болушурукъбуз» (40:51). 
«Кертиди, хар сынауну, къыйынлыкъ-
ны ызындан тынчайыу келликди» 
(94:5).

Муслийман адам  бизни Жаратхан-
ны айтханына ишекли болургъа эркин 
тюйюлдю.  Жашауда тюбеген къыйн-
лыкъланы тюзетирге онг болгъанына, 
аны кюч салып кюрешгени хайыр 
келтирлигине ийнанмагъан ким болса 
да, ол Аллахуталагъа ышанмагъанын 
кёргюзтеди.

«Ислам в Евразии» газетден.

Ислам рузлама бла Ша-
абан ай башланнганлы 
ыйыкъ озгъанды. Бу айда 
муслийман кесин оразагъа 
къалай хазырларгъа кере-
клисини юсюнден Хасани-
яны иймамы Мисирланы 
Тимур хажи айтады: 

- Шаабан Рамазан жу-
уукълашханын эсгертеди 
муслийманлагъа, адам-
ланы кеслерин ораза ту-
таргъа хазырларгъа чакъ-
ырады. Файгъамбарны юй 
бийчеси Айша Мухаммад 
Рамазандан башха айлада 
Шаабандача  кёп ораза 
бир заманда да тутмагъ-
анды, дегенди (Аль Бу-
хари, Муслим). Бу хадис 
а Шаабан айда оразаны 
тутуу сюннет болгъанын 
билдиреди. Ол Мухаммад 
файгъамбар, Аллахны са-
ламы анга болсун, сюйген 
ишледен бириди. 

  «Аллахутала адамны 
хар этген иши да кесиники-
ди, оразадан къалгъаны. 
Ораза уа меникиди, аны 
ючюн сууапны Къыяма 
кюн энчи берликме», - 
дегенди. Адам хар тутхан 
оразасы ючюн сууаплыкъ 
аллыкъды. 

Мухаммад файгъамбар, 
Аллахны саламы анга бол-
сун, Шаабан айгъа уллу 
эс бургъанды. Ол адамла 
Раджапны бла Рамазанны 
араларында айгъа сый 
бермейдиле, кереклисича, 
дегенди. Бу тюз хадисди. 

Шаабан айда юч тюрлю 
ораза тутаргъа боллукъду. 
Биринчиси - Даууд файгъ-
амбарны ызындан. Мухам-
мад файгъамбар, Аллах-

ны саламы анга болсун, 
былай билдиргенди: «Эм 
сыйлы  сууап мени къа-
рындашым Дауут файгъ-
амбарны оразасыды. Ол 
бир кюн тутуп, экинчи кюн 
а солугъан этгенди» (Буха-
ри, Муслим).

Сууап оразаны экин-
чи тюрлюсю -  баш эм 
орта кюнледе. Мухаммад 
файгъамбар бу кюнлени  
сыйларгъа бек сюйгенди. 
«Баш эм орта кюнледе 
адамны этген ишлерин мё-
лекле кёкге кётюредиле. 
Мен а бу иш ораза тутхан 
кезиуюмде этилсе сюеме», 
- дегенди Мухаммад.

Сууап оразаны ючюнчю 
тюрлюсю  айны ортасын-
да - 13, 14,15 кюнлеринде 
- тутулады. Башхача айт-
ханда, ай толу болгъан ке-
зиуде. Бу ишни хар айдан 
этсенг да игиди, алай бу 
кезиуде уа сюннетди. 

Шаабан айны саулай 
ораза тутуу  керахатды. 
Ол дин ыразы болмагъан 
ишди, Мухаммад алай эт-
мегенди. Биз да аны ариу 
юлгюсюне сыйыныргъа 
борчлубуз. Файгъамбар 
Рамазандан башха кези-
уде сау айны  ораза бир 
заманда да тутмагъанды. 

Шаабанны ахыр кюнле-
ринде ораза да керахатды. 
Рамазан ай башланыргъа 
2-3 кюн къалгъанда ибн 
Аббасха къонакъгъа бар-
гъанды сахабаладан бири. 
Ол аш келтирип, ашагъыз, 
Рамазан айгъа дери ораза 
тутмагъыз, эки айны да 
бирге къошмагъыз, деген-
ди. Сахабала бизге ариу 

юлгю бергендиле.  Адам 
солуп, санларын, чарх-
ларын Рамазаннга хазыр 
этерге борчлуду.

Ораза тутхан таза болур-
гъа борчлуду:  юсюн-ба-
шын, санын, кийимлерин 
да ариу тутаргъа. Шаабан 
айда сахабаланы кёбюсю 
Къуран окъугъандыла. Ала 
бу ай хафизлени айыды, 
кёлден билмей эсенг да, 
кёбюрек окъу Сыйлы Ки-
тапны, дегендиле.  

Экинчи жылны бу кезиу-
юне сау-саламат жетери-
гин бла къаллыгъын бир 
жан да билмейди. Сагъыш 
этигиз, былтыр Шаабанда 
биргебизге намаз къыл-
гъанладан, ораза тутхан-
ладан бирлери арабызда 
тюйюлдюле. Бир адам да 
билмейди тамбласын. Аны 
ючюн бу айны зырафына 
ётдюрмей, хайырын алыр-
гъа тийишлиди. 

Шаабан бла байламлы 
динде болмагъан затланы 
чыгъарыргъа кюрешген 
кезиулени юслеринден 

айтыргъа тийишли кёреме.  
Ала диннге келишмеген, 
къошакъ затладыла, адам-
ны къыйнагъан жумушла. 
Сёзге, 50 неда 100 ракат 
намаз. Быллай зат динде 
жокъду, файгъамбар, са-
хабала, алимле этмеген-
диле аланы. Сууап намаз-
ланы къыл, алай исламгъа 
келишмеген затланы кийи-
рирге керекмейди.  

Дагъыда 12 рекягъат на-
маз къылгъанла да барды-
ла, сау кечеге созуп. «Фа-
тиханы» кёп кере окъуп, 
«Ихлясны» къошуп. Алай 
ол да динде жокъду.  

50 неда 100 намаз къыл-
гъан 12 жылны къуллукъ 
этгеннге тенгди неда 12 
шахидни сууаплыгъын 
алады, гюняхсыз къала-
ды деген да диннге къо-
шакъды. Аллахутала бизге 
исламны толусунлай бер-
генди, анга керексиз затла 
кийирмегиз. 

 Ууазгъа тынгылагъанла, 
окъугъанла бу затланы юй-
юрюгюзге, танышларыгъ-
ызгъа да ангылатыгъыз, 
айтыгъыз. Айтылгъан тюз 
сёз, бизни Жаратханны  
жолуна чакъырыу  да са-
дакъадыла. Аны себепли 
уялмай, эринмей бу затла-
ны жамауатха билдирирге 
тийишлиди. 

Аллахутала юйретгенди 
къаллай намазла этерге, 
ораза тутаргъа борчлу бол-
гъаныбызны. Мухаммад 
файгъамбаргъа, Аллахны  
саламы анга болсун, ушар-
гъа кюрешигиз, аны юлгю-
сюн алыгъыз, ол юйретген 
затланы толтуругъуз!

Информация кенг жай-
ылгъан кезиуде замандан 
артха къалыргъа жарамай-
ды. Исламны энчиликлерин 
ангылатыр, динни юсюн-
ден билим жаяр мурат бла 
КъМР-ни Муслийманлары-
ны дин управлениясында 
кёп жылланы кесини басма-
сы ишлейди, «Свет ислама» 
газет чыгъарылады,  сайты, 
социальный сетьледе бетле-
ри да бардыла.  Атайланы 
Зейтун а ДУМ-да басма 
бёлюмге башчылыкъ этеди, 
сагъынылгъан газетни баш 
редакторуду. 

Ол  айтханнга кёре, «Свет 
ислама» газет 2012 жылдан 
бери басмаланады. Ол  3 
минг экземпляр болуп чыгъ-
арылады, кеси да  хакъсыз 
юлешинеди. «Жамауатда 
анга сейир уллуду. Панде-
мияны кезиуюнде межгитле 
ишлемей тохтагъан эдиле. 
Ол заманда муслийманла 
газетни излеп, соруп тур-
гъандыла», - дейди ол.

Кертиди, исламны юсюн-
ден жазгъан адамны били-
ми терен болургъа керекди. 
Ариу, сейир айтым къурай-
ма деп, кемчилик этерге, 
адамланы жангылтыргъа 
къоркъуу уллуду.  Аны ючюн 
бу иш бютюнда уллу жууа-
плылыкъны излейди. Болса-
да газет адамланы сансыз 
къоймайды. Зейтунну бизге 
айтханына кёре, кёпле анга 
ыразылыкъларын билди-
редиле. Сёкгенле, иш этип 

кемчиликле излегенле да 
бардыла. Къалай алай бол-
са да, оюмланы кёплюгю 
газетге муслийманланы 
арасында сейир уллу бол-
гъанына шагъатлыкъ эт-
генине ишексизди ушакъ 
нёгерибиз.

Бёлюмню   штаты артыкъ 
уллу тюйюлдю. «Арабызда 
профессионал журналистле 
болмагъанлары жарсыта-
ды. Дин къуллукъчула га-
зетни ишини энчиликлерин 
ангыламайдыла, журна-
листлени асламы уа ислам-
ны артыкъ иги билмейдиле. 
Бу кемчилик бек сезиледи. 
Кесими да техника жаны 
бла билимим барды,  алай 
къатымда ислам динден 
билимлери терен адамла 
ишлейдиле. Кемчиликни, 
жангылычны кетерирге ала 
болушадыла. Бюгюнлюкде 
журналистлени хазырлауну 
юсюнден къайгъырабыз. 

Биргеме ишлегенле Пяти-
горскну лингвистика уни-
верситетинде окъуйдула»,-
дейди ол.

Басманы юсюнден айт-
ханда, ДУМ китапла, бро-
шюрала чыгъарады.   Сёз-
ге, абидез алыугъа, на-
мазны къылыугъа юйрет-
ген китапчыкъла терк-терк 
басмаланадыла. «Динни 
юсюнден къысха» деген 
китапны уа ахыр он жылны 
ичинде къайтарып, бир 
ненча кере чыгъарыргъа 
тюшгенди. Анда кёп сору-
уларына жууапла бардыла. 
Китапла хакъсыз юлешине-
диле: межгитледе, тюрлю-
тюрлю илму жыйылыулада, 
конференциялада да.

КъМР-ни Муслийманла-
рыны дин управлениясыны 
иши кенг белгили болур 
ючюн а, Ютубда канал 
ачылгъанды. Анда ара меж-
гитде бардырылгъан ууазла 

басмаланадыла. Ыйыкъгъа 
эки кере фикхден дерсле да 
салынадыла. «Асламында 
динде даулашла мазхабла-
ны келечилерини арала-
рында чыгъадыла. Быллай 
дерследе уа   исламны 
юсюнден билим алыргъа 
онг бередиле. Къараучула-
ны саны 15 мингден да оз-
гъаны уа дерслени керекли-
лерине шагъатлыкъ этеди.   
Канал терк-терк жангыр-
тылады, видеогъа къарар-
гъа, аны башха адамгъа 
ашырыргъа, телефонда, 
компьютерде асыраргъа 
онгла бардыла», - деп ан-
гылатады Зейтун.

Сёзсюз,  Интернет адам-
гъа уллу онгла береди. Со-
руугъа жууапланы терк 
табаргъа, терен билим 
алыргъа битеу мадарла 
бардыла. Алай билимни 
жолунда болгъаннга уа 
кертини бла ётюрюкню 
айырыргъа, билимни бирге 
тийишдирирге къыйынды. 
«Сыйлы Къуранда, билмей 
эсенг, билими болгъандан 
сор деп айтылады. Насып-
ха, бизни республикада 
окъуулу адамла бардыла. 
Ислам терен динди, соруу-
лагъа  жууапланы социаль-
ный сетьледе излеген тер-
сди. Аны себепли билимни 
социальный сетьледе из-
лемей, дин къуллукъчула-
дан алыргъа керекди, мен 
акъыл этгенден», - дейди 
Атай улу.

Мухаммад файгъамбар, 
Аллахны саламы анга бол-
сун, асламында онг жанын-
да жукълагъанды. Бу хадис-
ни Аль-Бухари билдиргенди. 
Башха хадиследе айтылгъа-
ныча, Мухаммад файгъам-
бар, Аллахны саламы анга 
болсун, былай дегенди: 
«Жукъларгъа барсагъыз, 
намаз къылыргъача, абидез 
алыгъыз (тахарат), ызы бла 

онг жаныгъызгъа жатыгъ-
ыз…» (аль-Бухари).

Алимле тохташдыргъан-
ларыча, онг жанында жукъ-
ласа, адамны къан басы-
мы азаяды, жюрек уруу  
тынчаяды. Сол жанында 
жукълагъанны жюреги 
толу кючю бла ишлемейди. 
Адамны жюреги кёкюре-
гини сол жанына жууугъу-
ракъды, аны себепли онг 

жанында жатханны жукъусу 
теренирекди, аны жюреги 
тынчайыпды. 

Стойни-Брук универси-
тетни алимлери онг жа-
нында жукълагъан адамны 
мыйы уулу затладан та-
заланнганын тохташдыр-
гъандыла. Белгилисича, 
адам жукълагъан кезиуде  
мыйы кюнню ичинде жый-
ышдыргъан уудан тазала-

нады – глимфатический 
системаны хайырындан. 
Чычханлада бардырылгъан 
тинтиулеге кёре, жукъу-
ну кезиуюнде бу система 
10 кереге тири ишлейди. 
Мыйы бета-амилоидден 
тазаланнганы уа бютюнда 
магъаналыды. Бу къоркъу-
улу белок жыйылса, адам-
да Альцгеймерни аурууу 
башланыргъа боллукъду.

«Шериатха келишген ариу адетлеригизни 
мени сюннетимча тутугъуз»

Жаш адам къачан юйдегили болургъа 
керекди, миллет тёреле бла дин бирге ке-
лишемидиле, жууукъланы арасында жууа-
плылыкъ къалай юлешинеди? Бу жумушла  
исламда къалай ангылатылгъанларыны 
юсюнден, «Ислам в Евразии» газетни баш 
редактору Аккайланы Хасим хажи бла 
ушакъ бардыргъанбыз.

Онг жанында жукълауну  игилиги  

Тёзюмню ызындан ырахатлыкъ келликди

«Шаабан айны тийишлисича оздурайыкъ» 

Билимлиден соргъан тёреди

КЪОНАКЪЛАНЫ Хасан

АБАДАН ТЁЛЮ

Халкъ 
чыгъармачылыкъны 

байрамы

СЕБЕПЛИК

 Уллу юйюрню огъурлу анасы 

Мектепледе 
къоркъуусузлукъну жалчытырча

Хайырланыучулагъа 
таплыкъгъа

Приём

Ыразылыкъ сёзлеге, 
тарыгъыулагъа да тынгылагъандыла

 Закон

Жалгъан хапарланы жайгъанлагъа 
жууаплылыкъ къатыланнганды

ТИНТИУЛЕ

Уллу арбаз толу сабийлерине, 
туудукъларына, аладан туугъ-
анлагъа да терезеден къарап: 
«Мен насыплыма, Аллах манга 
къолларымы орунуна къанатла 
берсе эди, кёкге учуп кетип, 
сизни хатадан сакълар эдим», 
– деп шыбырдайды кеси кесине 
огъурлу ынна, бети жарый. Тёрт 
къызы бла эки жашы, онтёрт ту-
удугъу, аладан туугъан да алты 
бала – аны къууанчлары, кёз 
жарыкълары.

Ма ол уллу юйюрню анасы 
Акъ-Суудан Атталаны Ахузатды, 
Бачиланы Уланны къызы. Быйыл 
ол кесини 95-жыллыгъын белги-
лерикди. Ана, кёп къыйынлыкъ 
сынагъанына да къарамай,  ти-
риди, жарыкъ кёллюдю.

Анга гитчелей ишлерге тюш-
генди. Уллу Ата журт уруш баш-
ланнганда, ол онючжыллыкъ 
къызчыкъ эди. Аны  башхала 
бла бирге Прохладныйге индекле 
къазаргъа жибередиле. Анда уа,  
къарыусузлугъун кёрюп,  къыйын 
ишге салмай, аш-суу ташырча 
этедиле. 

Бир кесекден а халкъыбызны 
кёчюредиле. Ол заманда аны 
юч къарындашы да немисли 
ууучлаучула бла сермеше эди-
ле. Ала андан къайтмадыла, 
белгисиз тас болгъандыла. Не 
къыйын ишден да къачмагъан 
Ахузат кесинден кичилени ач, 
жаланнгач этмез ючюн, танг 
аласындан ингир къарангысы-
на дери тамата тиширыула бла 
бирге чюгюндюрде ишлегенди. 

Тирилиги, адеплилиги, жигер-
лиги ючюн да аны кёпле мах-
тагъандыла, кёплени кёзлери 
къарагъанды анга. Чырайлы, 
узунчач къызны Атталаны Ма-
гометни жашы Маммаш да бир 

кёргенлей жаратханды. Андан 
сора кёп да бармай ала бир 
юйюр къурайдыла.

Алагъа Орта Азияда юч къыз 
тууады: Люба, Тома, Танзиля.  
Кавказгъа къайтхандан сора уа, 
къыз бла эки эгиз жаш къошула-
дыла. Хасан бла Хусей туугъан-
да, юйюрде бир къууанч бар эди 
да, аны айтып тауусхан окъуна 

къыйынды. Ата-ана, къызла да 
жашлагъа, кёз гинжилеринеча, 
сакъ болгъандыла. Бюгюн да 
алагъа дунияны башында бир 
жанны къошмайдыла.

– Анабыз а кюн да ала ючюн 
тийген сунады. Жашланы аскер-
ге да бирге алгъандыла, тамбла 
кетедиле дегенни эшитгенинде, 
анабызны къап-къара чачы бир 
кечеге акъ болуп чыкъгъанды. 
Бизге уа къарындашларыбыз 

бла къаргъаныргъа къоймайды. 
«Хы, сиз аланы атларын айтып, 
антыгъызгъа кертичи болмай 
къалсагъыз алайлай», – деп. 
Ол кёлюбюзге чырт тиймейди. 
Биз бек сюебиз къарындашла-
рыбызны, аладан туугъанланы 
да, – дейди Тома.

Маммаш «Акъ-Суу» совхозда 
малчы болуп тургъанды. Аху-

зат да юй жумушлагъа къарай, 
бир бирге билеклик эте, кёз-
къулакъ бола, жашап келгенди-
ле. Жарсыугъа, Маммаш дуни-
ясын алышханды. Аны элчиле, 
таныгъанла да атын огъурлулукъ 
бла эсгередиле. Элге, совхоз-
гъа Нальчикден болсун, башха 
жерден да къонакъ келсе, аны 
Маммашны юйюне сыйларгъа 
элтип тургъандыла. Алада не за-
манда да тазалыкъ, тизгинлилик, 

берекет да элпек болгъанды. 
– Бизни ыннабыз артыкъ кёп 

сёлеше турмайды. Ауазын кё-
тюрюп да бир заманда  эшитме-
генбиз, алай кёз къыйыры бла  
къарагъанлай, айтырын ангылап 
къоябыз. Ол бизни барыбызны 
да, мектепге жюрюп башлагъан 
биринчи кюнюбюзден окъуна, 
къаты контрольгъа алып,  къа-
лай окъугъаныбызны, кесибизни 
къалай жюрютгенибизни билип 
тургъанды. Болсада, биз андан  
уялып, бек къаты болгъанбыз 
окъуугъа. Уллу анабыз бизге не 
жаны бла да юлгюдю, – дейди 
КъМКъУ-ну юридический фа-
культетин бошап ишлей тургъан 
туудугъу Танзиля.

Ахузатны бла Маммашны сабий-
лери аланы жерге къаратмагъан-
дыла. Барысы да кеси къыйын-
лары бла жашайдыла, юйюрле 
тутадыла, сабийле, туудукъла 
ёсдюредиле. Аланы араларында 
аскерчиле, ич ишледе къуллукъ 
этгенле, врачла, устазла, юрист-
ле, къурулушчула, дагъыда кёп 
башха усталыкълары болгъанла 
бардыла. Чынтты таулу тиширы-
уча, сабийлерине къууаннганын 
кёргюзтмейди, алай ала бла ёх-
темленнгени уа туурады.

Тиширыуну къазауат жыллада, 
аз болса да, хорламгъа юлюшюн 
къошханы да унутулмагъан-
ды. Жыл сайын  байрамлада  
Акъ-Сууну администрациясыны 
башчысы Созайланы Тахир бла 
15-чи номерли мектепни устазы 
Биттирланы Анжела окъуучу-
лары бла бирге, аны жокълап,  
алгъышлар ючюн къалмайдыла. 

ХОЛАЛАНЫ Марзият.
СУРАТДА: Атталаны Ахузат туу-

дукълары бла.

РФ-ни Следствие  ко-
митетини КъМР-де след-
ствие управлениясыны 
башчысыны орунбасары 
Бабаланы Алим, ведом-
ствону Нальчикде бёлю-
мюню таматасы А.Чеченов 
эм шахарны прокурору 
А.Каншаов инсанланы ти-
леклерине бла тарыгъыу-
ларына тынгылагъандыла.  

Тю б е ш и у ге  8  и н с а н 
келгенди. Аладан экиси 
следствие управленияны 
оноучуларын хакъ берил-
мей жыйылгъан  борчну 
тёлетирге  болушханлары 
ючюн ыразылыкъларын 
айтхандыла. Биреулен ич 
ишле органла чыгъаргъан 
дауну терслигин белгилеп, 
аны тинтирге болушлукъ 

излегенди. Эки инсан а 
врачланы ишлерине та-
рыкъгъандыла,  жашау 
журтла бла жалчытыу со-
руула да сюзюлгендиле. 
Приёмгъа келгенлеге за-
конла ангылатылгъанды-
ла.

Следствие органны оно-
учулары бла тюбешиуге 
управленияны инсанланы 
приёмгъа алыу эм до-
кументле бла жалчытыу 
бёлюмюне бу телефон 
номерге сёлешип,  жа-
зылыргъа боллукъдула: 
8(8662)-77-24-92 .  Неда 
ведомствогъа келирге да 
жарайды: Нальчик ш., Ле-
нин атлы проспект, 36-чы 
мекям.

АБДУЛЛАХЛАНЫ 
Фатима хазырлагъанды.

Кёп болмай КъМР-де Би-
теуроссей халкъ фронтну 
келечилери «Биз биргебиз» 
деген акцияны чеклеринде 
къолайсыз юйюрлеге аш-
суудан хуржунла къурап 
юлешгендиле. 

Бу жол жамауатчыла жети 
къарыусуз эм кёп сабийли  
юйюрню жокълап, саугъ-
агъа аш-суу  бла бирге иги 
ке+сек медицина къапла 
бергендиле. Болушлукъ эти-
лирге тийишлилени тизме-
син Нальчикде жамауатны 
комплекс халда социал жу-
мушларын тамамлау ара 
бла бирге жарашдыргъан-
дыла. 

Артмакъланы хазырлар-
гъа, хар  замандача, ме-
цинатла бла волонтёрла 
бек болушадыла. Болсада 
продукцияланы асламысы  
уллу тюкенледе бла сатыу-
алыу точкалада сюелген  
«игиликни четени» деген 
жандауурлукъ арбачыкъла-
да жыйылгъан абериледен 
къуралады. Бу жаны бла  
Нальчикде «Фасоль» эм 
«Оазис» тюкенлени  уллу 
къошумчулукълары барды. 

Бир айны ичинде игилик 

этерге излегенле бузулмаз-
лыкъ аш-азыкъ продукт-
ла – крупала, макаронла, 
татлы суула эм башха затла   
берип, юлюшлерин къош-
хандыла.  Аладан а жамау-
атчыла бирча хуржунла къу-
рап, адресатлагъа берирге 
хазырлагъандыла. 

– Бу жол биз къолайсыз  
юйюрлеге,  къолубуздан 
келгенича, себеплик этген-
биз. Аланы арасында кёп 

сабийлиле да бардыла.  Ак-
циягъа ким сюйсе да къата-
шыргъа эркинди. Аны ючюн 
тюкенде терк бузулмагъан 
абериле сатып алып, аланы 
энчи арбачыкъда къояргъа 
неда штабха келтирирге 
керекди, – дегенди ОНФ-ни 
келечиси  Ислам Макоев.

МАГОМЕТЛАНЫ 
Сулейман.

Россейни Сауутланнган 
Кючлерини юсюнден ётю-
рюк хапарла жайгъанла 
жууапха тартыллыкъдыла. 
Тазир 1,5 миллион сом-
гъа жетерге боллукъду. Ол 
ётюрюкню хатасындан уллу 
заран салынса уа, инсанны 
эркинлиги 15 жылгъа дери 
сыйырыллыкъды. Жама-
уатны аллында Россейге 
къажау санкцияланы кийи-
рирге чакъырыула этгенле 
да жууаплы боллукъдула. 

 Ол  жаны бла законну 
проектин РФ-ни Къырал 
Думасыны депутатлары 
ючюнчю окъулууда къабыл 
кёргендиле. РФ-ни Уголов-
ный кодексине кийирилген 
тюзетиулеге тийишлилик-
де, Россейни Сауутланнган 
Кючлерини юслеринден 
ётюрюк хапарла жайгъанла 
жууапха тартыллыкъдыла.  
Законну проекти жанлы бо-
луп, депутатла бирча  къол 
кётюргендиле. 

Документ Федерация Со-
ветни къараууна берил-
генди. Сенаторла аны къа-
был кёргенден сора, ол 

Россейни Президентине 
къол салдырыргъа ашырыл-
лыкъды. «Алай бла  бизни 
Сауутланнган Кючлени иш-
лерини юсюнден жалгъан 
шартланы, ётюрюк хапар-
ланы жайгъанла жууаплы 
боллукъдула. Жамауат, хар 
инсан да биз бу законну 
аскерчилерибизни, офи-
церлерибизни къоруулар, 
тюзлюкню тохташдырыр му-
рат бла къабыл этгенибизни 
ангыларгъа керекдиле», – 
дегенди Думаны башчысы 
Вячеслав Володин. 

Алай бла  РФ-ни Сауут-
ланнган Кючлерини  юсле-
ринден  ётюрюкню  билип,   
жайгъаннга 700 минг сом-
дан башлап 1,5 миллион 
сомгъа дери тазир салыны-
рыкъды. Аны эркинлигин юч 
жылгъа дери сыйырыргъа 
деген  жорукъ да кийирил-
генди законнга.

Къуллугъун хайырланып, 
политика, миллет, дин кё-
рюп болмаулукъну жаяр 
мурат бла бузукълукъ этген 
а  жашаууну 10 жылын тюр-
меде ётдюрлюкдю. Алай 

аны бузукъчу иши уллу ха-
тагъа келтирсе, эркинлигин 
10-15 жылгъа тас этерикди.

Россейни Сауутланнган 
Кючлерини юслеринден 
ётюрюк жайгъаны ючюн 
административ жууапха тар-
тылгъан а 100-300 минг сом 
тазир тёлерге хазырлансын. 
Аны бла бирге  эркинлиги  
3 жылгъа сыйырылыргъа,  
энтта быллай бир кезиуде 
уа  энчи къуллукъ бла кю-
реширге чек салыныргъа 
боллукъду.  

 Россейге къажау санк-
цияла кийирирге чакъыры-
ула этгенле да ахчаларын, 
эркинликлерин тас этерге 
боллукъдула – 500 минг сом 
неда 3 жылгъа  тутулургъа 
эмда 200 минг сом тазир 
тёлерге.

Закон кючюне къол са-
лыннган кюн кирликди. 

Дагъыда депутатла Адми-
нистратив бузукълукъланы 
кодексине бу жаны бла тю-
зетиулени да ючюнчю окъ-
улууда къабыл кёргендиле. 

 ТИКАЛАНЫ Фатима 
хазырлагъанды. 

Россейни МЧС-ини регионда 
Баш управлениясы билим бериу 
учрежденияланы  от тюшюуден 
сакълауну  дайым эсепде тута-
ды. Бу кюнледе ведомствону 
надзор эм профилактика иш 
жаны бла бёлюмюню инспектор-
лары Черек районну мектепле-
ринде болгъандыла. Ала  17 орта 

эм школгъа дери билим бериу 
учрежденияны  эсепде тутадыла.    

Къутхарыучула объектлени 
къоркъуусузлукъну жалчытыу 
жаны бла документлерине, от  
ёчюлтюучю  организацияланы 
кеслеринде къаллай амалла 
болгъанларына къарагъандыла, 
къыйын болумну юсюнден бил-

дирген белгини  сынап кёргенди-
ле, адамланы кёчюрюу  жолланы 
излемлеге келишгенлерин бла 
къалгъанларын тинтгендиле. 
Ызы бла устазла бла къоркъуу-
сузлукъну жалчытыуну юсюнден 
ушакъ  бардыргъандыла, къый-
ын болумда инсан кесин къалай 
жюрютюрге тийишлисин эсгерт-
гендиле. Огнетушительлени тюз 
хайырланыргъа, жана тургъан 
мекямдан сабийлени терк къа-
лай чыгъарыргъа боллугъуна  
юйретгендиле, сынау  халда 
эвакуацияны ётдюргендиле. 

Тинтиулени эсеплерине кёре, 
инспекторла табылгъан кемчи-
ликлени юслеринден айтхан-
дыла, аланы къалай кетерирге 
кереклисин ангылатхандыла.  

КУЛЬЧАЛАНЫ 
Зульфия.

«Россети Шимал Кав-
каз» компанияны спе-
циалистлери былтыр 
Къабарты-Малкъарда 
электрокюч сетьлеге 
2482   хайырланыучуну 
къошхандыла. Аны бла 
тийишли планны кёп 
къалмай эки кереге ар-
тыгъы бла толтургъан-
дыла.

Электрокючге кёчю-
рюп айтханда,  ол 44,1 
мегаватт болады. Сагъ-
ынылгъан хайырланыу-
чуланы арасында 1887 
инсанладыла, къалгъан-
лары уа – предприятия-
ла бла организацияла.

Эм уллу проектлени 
санында «Экосад» пред-

приятияны белгилеген-
диле энергетикле. Анда 
150 гектарда алмала 

эм эрикле ёсдюрюу бла 
кюрешедиле. Алай бла 
анга къошакъ халда энт-

та да бир мегаватт бери-
лип башланнганды,  1,1 
мегаватт а Нальчикде 

сют жарашдырыучу ком-
бинатха бёлюннгенди.

– Сетьлеге къошулур 

амал женгил болгъаны 
себепли, республикагъа 
инвестицияланы кел-
тирирге асламыракъ 
онгла чыгъадыла. Биз-
ни специалистлерибиз 
электрокюч инфраструк-
тураны дайым игиленди-
рип  турадыла. Этилген 
мадарланы хайырын-
дан жангы заявкаланы, 
заманындан кеч къал-
май, тындырадыла, –  
дегенди компанияны 
регионда бёлюмюню 
– «Каббалкэнергону»  – 
башчысы Муртаз Каров.

УЛБАШЛАНЫ Мурат 
хазырлагъанды.

Быйыл Къабарты-Малкъарда  
Россейни халкъларыны ма-
даният хазналарыны жылыны   
чеклеринде   Шимал Кавказны 
халкъ чыгъармачылыкъ «Ритмы 
дружбы»  фестивали боллукъ-
ду.  Аны кезиуюнде КъМР-ни 
халкъ поэти, жырчы эм къа-
барты фольклорну айтыучусу  
Амирхан Хавпачев туугъанлы 
140-жыллыгъыны фестивали, 
Шимал Кавказны хунерли жаш 
тёлюсюню  «Чыгъармачылыкъ 
бийикле» деген  конкурс эм 
башха акцияла боллукъдула, 
деп билдириледи республиканы 
Маданият  министерствосуну  
пресс-службасындан. 

С а ул а й  а л ы п  а й т х а н д а , 
мастер-класс, конкурс, акция, 
«тёгерек стол» дегенча 160 
жыйылыу бардырыллыкъды. 
Ол санда жерлешлерибиз Ка-
лининград областьны  музейини 
янтарьдан ишленнген экспонат-
лары бла шагъырейленирге онг 
табарыкъдыла. Аны бла бирге,  
эпидемия бла байламлы хал иги 
болса,  бизни чыгъармачылыкъ 
коллективлерибиз башха реги-
онлагъа да чыгъарыкъдыла.  

Эсге  сала айтсакъ,  Россейни 
халкъларыны маданият хазна-
ларыны  жылына жораланып, 
элледе бла шахарлада тюрлю-
тюрлю ишле барадыла.  

КУРДАНЛАНЫ Сулейман.

Фестиваль

Газетни келир номери 11 мартда чыгъарыкъды.


